
■ (cc) il cristal da pro infirmis stat
quest onn sut l'ensaina da l'art. pro in-
firmis Grischun organisescha ina con-
currenza d'art ed è stada surprendida
dal grond dumber da participants. 38
objects d'art da gruppas e da persunas
singulas èn vegnids inoltrads. Quels
vegnan exponids a partir dals 27 d'octo-
ber 2014 en las localitads dal Center da
furmaziun per la sanadad ed ils fatgs so-
cials (cfss). Mussads vegnan maletgs, fo-
tos, picturas, dissegns e sculpturas. Per
accumpagnar l'exposiziun metta la bi-
blioteca dal cfss ensemen in regal da cu-
deschs cun las pli novas medias areguard
il tema «impediment».

in'exposiziun d'art particulara
Il Cristal da Pro Infirmis da quest onn
porscha ad artistas ed ad artists cun u
senza impediment ina plattafurma per
render enconuschents sasezs e lur ovras.
En il rom d'ina concurrenza èn vegnids
tschertgads objects d'art che tractan
avertamain il tema «Nus n'ans laschain
betg impedir». En total èn vegnids inol-
trads 38 objects d'art che porschan ina
maschaida da differentas pussaivladads
da s'exprimer. Ils objects vegnan pre-
schentads a chaschun dad in'exposiziun
d'art en il cfss. Ina giuria independenta

giuditgescha e valitescha ils objects d'art.
Ils criteris da valitaziun èn en emprima
lingia la creativitad, l'expressivitad e la
relaziun cun il tema «Nus n'ans laschain
betg impedir». En il center stat l'expres-
siun artistica. Il medem mument tracta
la biblioteca dal cfss sco tema central
l'«impediment» e preschenta en sias lo-
calitads las novas ediziuns. L'exposiziun
e la biblioteca èn avertas per il public du-
rant las uras d'avertura ordinarias dal
cfss.

La valitaziun dal public
La surdada dal Cristal da Pro Infirmis ha
lieu gievgia, ils 27-11-2014, a las 17.00
en l'aula da l'ibW a Cuira. A quella oc-
currenza ha il public la pussaivladad
d'inoltrar ina valitaziun. Ultra da la sum-
ma da premi da totalmain 3'000 francs
survegnan ils victurs ina stima simbolica
en furma dal Cristal ambulant da Pro In-
firmis. En pli vegnan ils objects victurs
exponids suenter la surdada dal Cristal
fin l'entschatta da schaner en il Rigahaus
a Cuira.
Lieu da l'exposiziun:  center da furmaziun per
la sanadad ed ils fatgs socials (cfss), Gürtel-
strasse 42/44, 7000 cuira. durada da l'exposi -
ziun: dals 27-10 fin ils 26-11-2014 / uras d'aver-
tura: glindesdi fin venderdi, 9.00-17.00. er avert
la sonda lunga, ils 15-11-2014 / entrada libra

Igl ei stau bi dad ir cun Tei a pèr.
Patratgs, sentiments e muments
lain regurdar nus vid Tei.
Tes plaids ein daventai mets,
ils fastitgs da Tia carezia restan.

Cumiau
En carezia prendein nus cumiau da nossa cara mumma e tatta

Imelda Cadalbert-Curschellas
10 da settember 1931 - 20 d'october 2014

Beatrice Büchler
Via Casti 38
7151 Schluein

La messa da cumiau ha liug sonda, ils 25 d'october allas 14.00
en baselgia s.Andriu a Rueun

Nus schein encrescher per Tei

Ursula Cadalbert e Beni Hendry
Madleina e Marcello

Maria e Gian Marco Broggi
Jean Marie, Andrea e Stefanie

Beatrice e Marcus Büchler
Annatina ed Elia

Bruno Raselli

Fargliuns, quinadas e parents

Dis da mai murir

Tenor las prognosas dall’aura
einmaneivel esser, ch’enqua-
er ora neiv oz. Igl atun, cun

enzacons bellezia dis da mai murir e tem-
peraturas migeivlas havess pacific aunc
astgau restar empauet e schar guder ils vi-

andonts las cuntradas alpinas sco cheu al
Lag da Laus.

«Art» 
senza cunfins

Il Cristal da Pro Infirmis 2014

■ opiniuns

Mazlaria nova Trun
Preziada clientella, preziai lecturs
Sco ils biars da vus, sundel era jeu staus
surstaus digl artechel sur da mei en la
Quotidiana dils 16-10-2014. Ei fa pla-
scher ch’igl interess per mes fatgs ei
gronds. Donn ei che quei ha caschunau
malsegirtad tier bia clientella. Jeu sun-
del vinavon cun tut engaschi vid pro-
jectar la mazlaria nova. Quella vegn rea-

lisada, cun empau retard, persuenter
cun haver ponderau e sclariu tut las da-
mondas e variantas. Vid quei project la-
vuran bia glieud ed ei va buca adina
aschi spert sco ins quenta. Quei che cu-
ozza ditg vegn bien. Bugen surveschel
vus entochen lu en mia usitada mazlaria
a Zignau.

Ivo Nay, Zignau

Questa rubrica stat a disposiziun a lectu-
ras e lecturs per s’exprimer davart temas
actuals e brisants. Las contribuziuns
ston esser signadas cun l’entir num e
s’abstegnair d’invectivas persunalas. La
Quotidiana publitgescha mo chartas da
lectur scrittas en rumantsch e fa sezza

naginas translaziuns. Vos resuns e Vossas
reacziuns sin artitgels publitgads en La
Quotidiana pudais Vus trametter per e-
mail «redaktion-lq@suedost schweiz.
 ch», per fax. 081 920 07 15 u per posta
a la Redacziun da La Quotidiana, Via
Comerciala 22, 7007 Cuira.

